დანართი #1 
კვლევითი სტიპენდიების მოსაპოვებლად შესარჩევი კონკურსის ჩატარებისა და  კანდიდატთა შერჩევის წესი 
(5 ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის კვლევითი სტიპენდია; 5 გენდერის კვლევის ინსტიტუტის ინტერნის/სტაჟორის კვლევითი სტიპენდია)
1. კონკურსის მიზანი 
კონკურსი კვლევითი სტიპენდიების მოსაპოვებლად ემსახურება ივანე ჯავახიშვილის სახელობის თბილისის სახელმწიფო უნივერსიტეტში ინტერდისციპლინური კვლევის წახალისებას. კონკურსის ფარგლებში ცხადდება კონკურსი ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის 5 კვლევით სტიპენდიასა და გენდერის კვლევის ინსტიტუტის ინტერნის/სტაჟორის 5 კვლევით სტიპენდიაზე.  
კონკურსანტების საბუთების შემოტანისას განსაზღვრავენ და საგანაცხადო ფორმის შესაბამის გრაფაში უთითებენ, თუ რომელ სტიპენდიაზე (ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის კვლევითი სტიპენდია ან გენდერის კვლევის ინსტიტუტის ინტერნის/სტაჟორის კვლევითი სტიპენდია) შემოაქვთ განაცხადი. 
2. კონკურსში მონაწილეობის უფლება 
კონკურსში მონაწილეობის უფლება აქვს თსუ დოქტორანტსა და თსუ-სთან შრომით-სამართლებრივ ურთიერთობაში მყოფ დოქტორის ან მასთან გათანაბრებული ხარისხის მქონე პირს, რომლის დისერტაციის დაცვიდან გასულია არაუმეტეს 3 წლისა. 
კონკურსში მონაწილეობა ეზღუდება პირს, რომლის მიერ წარმოდგენილი პროექტით განსაზღვრული სამეცნიერო დარგის/მიმართულების ფარგლებში არსებული კვლევა უკვე დაფინანსებულია სხვა ორგანიზაციის მიერ და ხორციელდება მის ბაზაზე.  
3. კანდიდატი და სტიპენდიები 
ნომინირებული სტიპენდიანტები (5 ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის კვლევითი სტიპენდიანტი; 5 გენდერის კვლევის ინსტიტუტის ინტერნის/სტაჟორის კვლევითი სტიპენდიანტი) შეირჩევიან კანდიდატთა შორის, რომლებიც ვლინდებიან საკონკურსო კომისიის მიერ საკონკურსო საბუთების შესწავლის საფუძველზე. 
4. კანდიდატთა საბუთების წარდგენა
კანდიდატებს მოეთხოვებათ შემდეგი საბუთების წარმოდგენა: 
· სააპლიკაციო ფორმის თავფურცელი და კვლევითი პროექტის აღწერილობა;
· კონკურსანტის CV ქართულ ენაზე; 
· სამოტივაციო წერილი. 
5. კანდიდატთა შერჩევა
ა) კანდიდატთა შერჩევა ხორციელდება კვლევითი პროექტის საფუძველზე, რომლის შეფასება ხორციელდება 100 ქულიანი სისტემით, შემდეგ კრიტერიუმებზე დაყრდნობით: 
1. პრობლემის აქტუალობა, კვლევის სიახლე; 
2. საკვლევი საკითხის ცოდნის ხარისხი; 
3. კვლევითი პროექტის მეთოდოლოგია; 
4. კვლევითი პროექტის ინტერდისციპლინურობა; 
5. კვლევითი პროექტის განხორციელების შესაძლებლობები.
თითოეული კრიტერიუმის მაქსიმალური შეფასებაა  20 ქულა. 
6. კომისიის შეფასება 
ა) სტიპენდიანტების გამოვლენის შესახებ გადაწყვეტილებას კომისია იღებს წარმოდგენილი კვლევითი პროექტების დამოუკიდებელ ექსპერტთა მიერ შეფასების საფუძველზე. დამოუკიდებელ ექსპერტების სახით პროექტის შეფასებას ახორციელებენ შესაბამისი სამეცნიერო დარგის/მიმართულების დოქტორის აკადემიური ხარისხის მქონე პირები. 
ბ) საკონკურსო განაცხადების მიღების დასრულების შემდგომ საკონკურსო კომისია ახდენს შესაბამისი დარგის ექსპერტთა მოძიებას და მათთვის წარმოდგენილი პროექტების შესაფასებლად გადაცემას. 
გ) საკონკურსოდ წარმოდგენილი ყოველი პროექტი შესაფასებლად ეგზავნება არანაკლებ 2 ექსპერტს. პროექტი ფასდება 100 ქულიანი სისტემით. საბოლოო შეფასების ქულა გამოიანგარიშება მიღებული შეფასებების საშუალო არითმეტიკულით. კომისია ვალდებულია უზრუნველყოს შეფასების პროცესისა და ექსპერტთა ვინაობის ფარულობა. 
დ) ერთ პროექტზე ექსპერტების შეფასებებს შორის 20 ან მეტი ქულიანი სხვაობის არსებობის შემთხვევაში, კომისია ვალდებულია პროექტი დამატებითი შეფასების მიზნით გადასცეს მესამე ექსპერტს. მიღებული სამი შეფასებიდან დაწყვილდება ერთმანეთთან ყველაზე ახლოს მდგომი ორი შეფასება და მათი საშუალო არითმეტიკული იქნება პროექტის საბოლოო შეფასება. 
ე) ექსპერტთა შეფასების საფუძველზე კომისია ადგენს ორ რანჟირებულ სიას, რომლიდანაც ერთი ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის კვლევითი სტიპენდიის პრეტენდენტების, ხოლო მეორე გენდერის კვლევის ინსტიტუტის ინტერნის/სტაჟორის კვლევითი სტიპენდიის პრეტენდენტების სიაა. მიღებული შეფასებებისა და კონკურსანტთა შორის რანჟირებული ქულების საფუძველზე საკონკურსო კომისიის მიერ ცხადდება გამარჯვებული პროექტები 5 ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის სტიპენდიისა და 5 გენდერის კვლევის ინსტიტუტის ინტერნის/სტაჟორის სტიპენდიის მისაღებად.  თავისუფალი ადგილის დატოვების შემთხვევაში, კომისია უფლებამოსილია იმსჯელოს ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის სტიპენდიანტის ადგილის გენდერის ინსტიტუტის ინტერნის/სტაჟიორის სტიპენდიაზე წარდგენილი პროექტით შევსებაზე და პირიქით, გენდერის კვლევის ინსტიტუტის ინტერნის/სტაჟორის სტიპენდიანტის ადგილის გამოყენებაზე ინტერდისციპლინური პროგრამებისა და კვლევის განვითარების ცენტრის ინტერნის/სტაჟორის სტიპენდიაზე წარდგენილი პროექტით. 
ვ) თუ საუკეთესო შეფასებების მქონე პროექტების რაოდენობა, პროექტების თანაბარი შეფასების გამო, აღემატება კონკურსის წესით მისაღებ (დასაფინანსებელ) პროექტთა რაოდენობას, მათ შორის ყველაზე დაბალი და ტოლი შეფასების მქონე პროექტები არ დაფინანსდება. 
7. გამარჯვებულების გამოვლენა 
კომისია ნომინირებული სტიპენდიანტების გამოვლენას ახდენს კომისიის მიერ შერჩეული ექსპერტების მიერ პროექტის შეფასების შედეგად მიღებული რანჟირების საფუძველზე. კომისია კონკურსის შედეგებს დასამტკიცებლად წარუდგენს რექტორს.
